ԱՄՓՈՓԱԹԵՐԹ
«Որպես նվիրատվություն հողամաս ընդունելու, կառուցման աշխատանքների արդյունքն անհատույց ընդունելու ԵՎ պայմանագիր կքնելու, ինչպես նաԵՎ կառուցված շենքերը «Վանաձորի բժշկական կենտրոն» փակ բաժնետիրական ընկերության կանոնադրական կապիտալ ներդնելու մասին» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության, դիտողության հեղինակը (գրության ամսաթիվը, գրության համարը)
	Առաջարկության, դիտողոթյան բովանդակությունը
	Եզրակացություն

	Վանաձորի Քաղաքապետարան (16.08.2018թ., 
N 061/7632)
	ՀՀ կառավարության 19.03.2015թ. թիվ 596-Ն որոշման 7-րդ գլխի 138-րդ կետով սահմանված իրավասու մարմնի կողմից ավարտված շինարարության շահագործման փաստագրումը ձևակերպված չէ շահագործման թույլտվությամբ /փաստագրման ակտ/: Հետևաբար ներկայացված կառավարության որոշման նախագծի 5-րդ կետում նշված ք.Վանաձոր Նժդեհի փողոց թիվ 2/42 հասցեում «Տաշիր» բարեգործական հիմնադրամի միջոցներով կառուցված մասնաշենքը չի կարող ստանալ պետական գրանցում:


Որոշման նախագիծը նախքան կառավարության նիստին ներկայացնելը անհրաժեշտ է վերացնել վերը նշված անհամապատասխանությունը:

	Առաջարկությունն ընդունվել է: 04.09.2018թ. ստացվել է շինարարության ավարտական ակտը, ինչի մասին նշվել է նաև Նախագծում:

	Անշարժ գույքի կադաստրի կոմիտեի (17.08.2018թ., 
N ԱՄ/4750-18)
	Նախագծից հանել 5-րդ կետը, նկատի ունենալով այն հանգամանքը, որ գույքի նկատմամբ իրավունքների պետական գրանցումը պետական գրանցում իրականացնող մարմնի կողմից իրականացման ենթակա պարտադիր գործառույթ է, որը կարող է իրականացվել միայն իրավունքի պետական գրանցում հայցող իրավատիրոջ կողմից սահմանված կարգով դիմելու և գույքի նկատմամբ իրավունքի ձեռքբերման վերաբերյալ փաստաթղթեր ներկայացնելու դեպքում:
	Առաջարկությունն ընդունվել է: Որոշման նախագծից հանվել է 5-րդ կետը:

	ՀՀ Լոռու մարզպետարան (20.08.2018թ., 

N 101/104.4/5290-18)
	ՀՀ կառավարության որոշման նախագծի վերաբերյալ դիտողություններ չկան
	

	Քաղաքաշինության կոմիտեի (21.08.2018թ., 

N 01/27.2/4159-18)

	ՀՀ քաղաքաշինության կոմիտեն առաջարկություններ և դիտողություններ չունի:
	

	Տարածքային կառավարման և զարգացման նախարարություն 

(22.08.2018թ., 

N 01/15.2/6451-18)
	Նախագծի 1-ին կետով նախատեսվում է այն հողամասը, որի վրա կառուցված է Վանաձորի ԲԿ-ի նոր մասնաշենքը (3.172 հա մակերեսով) ամրացնել Լոռու մարզպետարանին, իսկ Նախագծի 2-րդ կետով նախատեսվում է այդ հողամասի վրա «Տաշիր» բարեգործական հիմնադրամի ստեղծած արդյունքը հանձնել Պետական գույքի կառավարման կոմիտեին: 

Նախագծի 7-րդ կետի 2-րդ ենթակետով նախատեսվում է, հողամասի նկատմամբ պետական գրանցման ծախսերը իրականացնել Լոռու մարզպետարանի հաշվին: 

Վերը նշվածի առումով հարկ ենք համարում նշել, որ Լոռու մարզպետարանին գույքային իրավունքների պետական գրանցման հետ կապված միջոցներ տրամադրաված չեն, ինչից ելնելով պարզ չէ, թե ինչպես պետք է ապահովվի նշված աշխատանքների իրականացումը: 

Գործընթացի միասնականությունը ապահովելու համար առաջարկում ենք Նախագծի 1-ին կետով նախատեսված հողամասը ամրացնել Պետական գույքի կառավարման կոմիտեին, իսկ Նախագծի 7-րդ կետի 2-րդ ենթակետով նախատեսված աշխատանքներն իրականացնել վերջինիս միջոցների հաշվին:
	Առաջարկությունները ընդունվել են մասամբ: Գործընթացի միասնականությունը ապահովելու համար, միաժամանակ, հիմք ընդունելով Տնտեսական զարգացման և ներդրումների նախարարության պետական գույքի կառավարման կոմիտեի առաջարկը, նախագիծը վերախմբագրվել է: Համաձայն նոր խմբագրության «Տաշիր» բարեգործական հիմնադրամի ստեղծած արդյունքը նախատեսվում է ևս հանձնել  Լոռու մարզպետարանին: Այսպիսով, թե հողամասի, թե հիմնադրամի կողմից իրականացրած աշխատանքների արդյունքի և թե պետական բյուջեի միջոցներով կառուցված Վանաձորի ԲԿ հիմնական մասնաշենքի նկատմամբ ՀՀ սեփականության իրավունքը կգրանցվի Լոռու մարզպետարանի դիմումի համաձայն` մեկ միասնական փաթեթի միջոցով:

Հիմք ընդունելով «Պետական տուրքի մասին» ՀՀ օրենքի 2-րդ և 3-րդ հոդվածները` պետական տուրք վճարող են համարվում ֆիզիկական և իրավաբանական անձինք, հետևաբար անշարժ գույքի գրանցման համար պետական տուրք չի գանձվելու: 
Միաժամանակ, հաշվի առնելով առաջարկը, նախագիծը վերախմբագրվել է` համաձայն նոր խմբագրության հողամասի նվիրատվության, հողամասի և շենքերի գրանցման, ինչպես նաև բժշկական կենտրոնի կանոնադրական կապիտալի ավելացման հետ կապված ծախսերը իրականացվելու են Վանաձորի ԲԿ կողմից:

	Տաշիր բարեգործական հիմնադրան

(23.08.2018թ., N 08/01) 
	Առաջարկություններ և դիտողություններ չկան:
	

	Ֆինանսների նախարարություն 

(30.08.2018թ., N 01/9-5/15589-18)
	Նախագծի 5-րդ կետով Կառավարությանը ենթակա Անշարժ գույքի կադաստրի կոմիտեի ղեկավարին հանձնարարվում է գրանցել Վանաձոր քաղաքի Գ. Նժդեհի փողոց 2/42  հասցեում գտնվող 3,172 հեկտար հողամասի տարածքում «Տաշիր» բարեգործական հիմնադրամի միջոցներով իրականացված և սույն որոշման 2-րդ կետին համաձայն Տնտեսական զարգացման և ներդրումների նախարարության պետական գույքի կառավարման կոմիտեին հանձնած կառուցման աշխատանքների արդյունք հանդիսացող շենք-շինությունների, ինչպես նաև նույն տարածքում ՀՀ պետական բյուջեի միջոցներով կառուցված շենք-շինությունների նկատմամբ Հայասատանի Հանրապետության սեփականության իրավունքը, սակայն չի նշվում, թե ՀՀ սեփականության իրավունքի գրանցման համար պահանջվող ծախսերն ում միջոցների հաշվին են իրականացվելու:
	Նախագծում կատարված փոփոխության արդյունքում 5-րդ կետը հանվել է:
Նախագծում նաև ավելացվել է դրույթ առ այն, որ թե հողամասի և թե շենք-շինությունների նկատմամբ ՀՀ սեփականության իրավունքի գրանցումն իրականացվելու է Վանաձորի բժշկական կենտրոնի միջոցների հաշվին:

	 Տնտեսական զարգացման և ներդրումների նախարարության պետական գույքի կառավարման կոմիտե (04.09.2018թ., N 01/50.2/7066-18)

	1. Հիմք ընդունելով «Նորմատիվ իրավական ակտերի մասին» ՀՀ օրենքի կարգավորումները՝ Նախագիծն իր բնույթով նորմատիվ իրավական ակտ չէ, այն անհատական իրավական ակտ է, քանի որ «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 1-ին կետի համաձայն. «1) նորմատիվ իրավական ակտ` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ, որը պարունակում է վարքագծի պարտադիր կանոններ անորոշ թվով անձանց համար.»։ Նույն հոդվածի նույն մասի 5-րդ կետի համաձայն. «5) անհատական իրավական ակտ` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց»։


2. «Բաժնետիրական ընկերությունների մասին» ՀՀ օրենքի 35-րդ հոդվածի 1-ին մասի համաձայն՝ Ընկերությունն իրավունք ունի իր կանոնադրական կապիտալն ավելացնել բաժնետոմսերի անվանական արժեքը մեծացնելու կամ լրացուցիչ բաժնետոմսեր տեղաբաշխելու միջոցով։ Հետևաբար, Նախագծում անհրաժեշտ է նշել, թե ինչ ճանապարհով է ավելացվելու «Վանաձորի բժշկական կենտրոն» փակ բաժնետիրական ընկերության կանոնադրական կապիտալը, որը պետք է իրականացվի Հայաստանի Հանրապետության Լոռու մարզպետարանի կողմից:
3. Նախագծի 5-րդ կետով Անշարժ գույքի կադաստրի կոմիտեի ղեկավարին տրվող հանձնարարականը հանել, քանի որ օրենքով սահմանված հիմքերով և կարգով համապատասխան փաստաթղթեր ներկայացվելու դեպքում Անշարժ գույքի կադաստրի կոմիտեն պարտավոր է կատարել իրավունքի պետական գրանցում։
4. Նախագծում «Տնտեսական զարգացման և ներդրումների նախարարության Պետական գույքի կառավարման կոմիտեին» բառերը փոխարինել «Հայաստանի Հանրապետության Լոռու մարզպետարանին» բառերով՝ նկատի ունենալով այն հանգամանքները, որ Նախագծի 1-ին կետի համաձայն հողամասն ամրացվում է ՀՀ Լոռու մարզպետարանին, Նախագծի 7-րդ կետի 1-ին և 3-րդ ենթակետերի համաձայն՝ հողամասի նվիրատվության պայմանագրի կնքումը, հանձնման-ընդունման աշխատանքների կատարումը և 6-րդ կետի համաձայն՝ «Վանաձորի բժշկական կենտրոն» փակ բաժնետիրական ընկերության կանոնադրական կապիտալի ավելացումը, կանոնադրության մեջ փոփոխությունների կատարումը, օրենսդրությամբ սահմանված կարգով գրանցումը պետք է ապահովի ՀՀ Լոռու մարզպետը: 
5. Նախագծի 5-րդ կետով հանել Անշարժ գույքի կադաստրի կոմիտեի ղեկավարին տրվող հանձնարարականը, քանի որ օրենքով սահմանված հիմքերով և կարգով համապատասխան փաստաթղթեր ներկայացնելու դեպքում Անշարժ գույքի կադաստրի կոմիտեն պարտավոր է կատարել իրավունքի պետական գրանցում։
6. Նախագծում ավելացնել նոր կետ, համաձայն որի վերոնշյալ աշխատանքների կատարումն ապահովելուց հետո «Վանաձորի բժշկական կենտրոն» փակ բաժնետիրական ընկերության կողմից ազատված շենքերը պետք է հանձնվեն Պետական գույքի կառավարման կոմիտեին: 
7. Միաժամանակ հայտնում եմ, որ Նախագծի 4-րդ կետով տրվող հանձնարարականը նույնպես պետք է տրվի Հայաստանի Հանրապետության Լոռու մարզպետին։ 
	1. Առաջարկությունն ընդունվել է, Նախագծում կատարվել է համապատասխան փոփոխություն:
2. Առաջարկությունն ընդունվել է, Նախագծում կատարվել է համապատասխան փոփոխություն:
3. Առաջարկությունն ընդունվել է, Նախագծում կատարվել է համապատասխան փոփոխություն:
4. Առաջարկությունն ընդունվել է, Նախագծում կատարվել է համապատասխան փոփոխություն:
5. Նույնը առաջարկվել է գրության 3-րդ կետով, առաջարկությունն ընդունվել է, Նախագծում կատարվել է համապատասխան փոփոխություն:
6. Առաջարկությունը չի ընդունվել: «Վանաձորի բժշկական կենտրոն» փակ բաժնետիրական ընկերության կողմից ազատված շենքերի հանձնման խնդրին նախատեսվում է անրադառնալ ՀՀ կառավարության 2006 թվականի նոյեմբերի 2-ի «Հայաստանի Հանրապետության մարզերի առողջապահության համակարգերի օպտիմալացման ծրագրերը հաստատելու մասին» N 1911-Ն որոշման մեջ փոփոխություններ և լրացումներ կատարելու մասին ՀՀ կառավարության որոշումով: Նշված որոշման մշակման և ՀՀ կառավարություն ներկայացման վերաբերյալ հանձնարարականը տրված է Նախագծի 7-րդ կետով:
7. Առաջարկությունն ընդունվել է, Նախագծում կատարվել է համապատասխան փոփոխություն:

	Պետական եկամուտների կոմիտե (31.08.2018թ., N 01/3-1/50974-18)
	«Բաժնետիրական ընկերությունների մասին» ՀՀ օրենքի 35-րդ հոդվածի 1-ին մասի համաձայն՝ ընկերությունն իրավունք ունի բաժնետոմսերի անվանական արժեքը մեծացնելու կամ լրացուցիչ բաժնետոմսեր տեղաբաշխելու միջոցով ավելացնել իր կանոնադրական կապիտալը:

Հաշվի առնելով վերոգրյալը՝ հայտնում ենք, որ նախագծից պարզ չէ, թե ինչ եղանակով է նախատեսվում ավելացնել «Վանաձորի բժշկական կենտրոն» ՓԲԸ-ի կանոնադրական կապիտալը: Հետևաբար` կարծում ենք, որ նախագծի 6-րդ կետը հստակեցման կարիք ունի:
	Առաջարկությունն ընդունվել է: Նախագծում կատարվել է համապատասխան փոփոխություն:  


ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                                  ԱՐՍԵՆ ԹՈՐՈՍՅԱՆ
